
utux kari seejig tnpusu seejiq

Nigan ka kingal kari “ungac gbhangan ka kari do ida emphing
ka gpruhan seejiq uri da” msa shjil rmngaw. Sbiyaw sbiyaw balay han o
“alang o kiya ka klwaan” ksun. Siida mntucing inu ka seejiq o ida
mnig nanaq hiya, bitag muda Hakaw Utux musa miying utux rudan pseupu
mnig tuxan hiya. Mniq alang ka rudan sbiyaw o ida nigan nanaq Gaya
spruun, ida nigan nanag kari srngaw, nigan nanag ssaan tmsamac dsnaw
Imiqu dnii uri. Ida sblaig mniqg alang kana ka seejig sbiyaw.

Paah bi hngkawas 1895 do “ Tanah Tunux ” ga miyah mrmux
alang seejiq tnpusu ni prudu kndusan klealang, ida dhiya ka kmlawa
mnan. Phiyug sapah pyasan, phiyug sapah spuhan, tmgsa gaya dha, smluhay
kari dha, bganan hangan Tanah Tunux ka seejiq alang uri. Yasa paru bi
pahung dha tmgsa ka Tanah Tunux, kiya ni wada tgsaan saw “ seejiq
ku Tanah Tunux ” ka dseejiq alang. Siida wada mkla bi rmngaw kari “Tanah
Tunux” ka tama rudan ni bubu rudan, duma o asi skari kari “Tanah
Tunux” da ka dhiya. Kana ka bgurah hangan gygaya o asi duuy kari Tanah
Tunux kana da, saw ka “ kopu ” “ kucu” “ sulipa” dnii. Saw ka “ gako ”
sapah pyasan msa ka kari ta Seejiq. Ana bitag sayang gaga ta djiun na ka

kari Tanah Tunux na!

Dhug hngkawas 1945 do yahan ta kmlawa Tlu dungan, prajing
smluhay kari Tlu duri ka seejiq dealang. Kndadax *“ “7 %2 '1 T ” smluhay
duri ka tama rudan ni bubu rudan, ini nanaq kdrumuc smluhuay o ini nanaq
usa tunux uri ka snluhay patas ni kari Tlu. Klwaan siida iyux dha bi pklaun
rmngaw kari Tlu kana ka klwaan na seejiq Taywan, kiya ni mdrumuc bi
mdudug kari Tlu. Siida ida ini psrwai rmngaw Kkari rudan ka seejiq, musa
meuyas sapah pyasan ka lagi empeuyasa o nasi rmngaw kari rudan do ida
psruun emptgsa sapah pyasan. Yaa bi wada mrimal hari hngkwasan ka
dnudug dha ““iya skari kari rudan namu, skari kari TIu” do,
wada mdudul meydang ni gluli endaan hngkwasan ka kari rudan da,
“empstuq ni mphing bi ka kari tnpusu seejiq maxal mataru knklgan
Taywan”msa ka patas qngringan empsruway.

Lmnglung bi ka drudan alang, nasi stuq ka kari rudan do pshuya hici ka
Iglagi dhug? Kiya ni uxay peuda ni meydang kleelug hici ka Iglagi da.
Kndadax hngkawas 2001 siida, grasun bi o prajing tmgsa kari seejiq
tnpusu ka sapah paysan da. Knxalan sayang ana nanag saw sapah pyasan ni

prhulan, ida gisu mdrumuc tmgsa kari tnpusu seejiq kana da.

